
Ուսումնասիրելով «Անկախ դիտորդ» հասարակական դաշինքի լիազոր 

ներկայացուցիչ Դ. Իոաննիսյանի 13.11.2025թ. N 3229 դիմումը՝ Հայաստանի 

Հանրապետության կենտրոնական ընտրական հանձնաժողովը 

«Անկախ դիտորդ» հասարակական դաշինքի լիազոր ներկայացուցիչ 

Դ.Իոաննիսյանի 13.11.2025թ. N 3229 դիմումում նշված է. 

««Իրավունքի և արդարության կենտրոն Թաթոյան» հիմնադրամի գործադիր 

մարմնի ղեկավար Արման Թաթոյանի կողմից արված բազմաթիվ 

հայտարարություններում արտահայտվում է կանխակալ դիրքորոշում և նախապատվելի 

վերաբերմունք քաղաքական ուժերի հասցեին, այդ թվում՝ Վաղարշապատի 

ընտրություններին մասնակցող ուժերի վերաբերյալ։ Այսպես՝  

Նոյեմբերի 12 «Փաշինյանը, ՔՊ-ականները իրար հերթ չտալով խոսում են սրա 

մասին, իրականում սա ամբողջ Հայաստանը շրջափակման մեջ գցելու, մեր 

սահմանները բզկտելու ծրագիր է։» https://www.facebook.com/reel/2616872785346364 

Վերահրապարակվել է նաև «ԻՐԱՎՈՒՆՔԻ ԵՎ ԱՐԴԱՐՈՒԹՅԱՆ ԿԵՆՏՐՈՆ 

ԹԱԹՈՅԱՆ» հիմնադրամի «Facebook» սոցիալական ցանցի էջում 

https://www.facebook.com/share/v/1D3VK6J1n9/ 

Նոյեմբերի 7 «Չաշխատող ժամացույցը օրը 2 անգամ ճիշտ ժամ է ցույց տալիս. 

նույն տրամաբանությամբ՝ Փաշինյանն ու ՔՊ-ն, իմ կարծիքով, օգոստոսի 8-ից հետո 

օրացույց չեն շրջում, որ ստիպված չլինեն ընդունել իրենց ձախողում-

ները:...»  https://www.facebook.com/reel/772529669174189 : Վերահրապարակվել է նաև 

«ԻՐԱՎՈՒՆՔԻ ԵՎ ԱՐԴԱՐՈՒԹՅԱՆ ԿԵՆՏՐՈՆ ԹԱԹՈՅԱՆ» հիմնադրամի 

«Facebook» սոցիալական ցանցի էջում https://www.facebook.com/share/p/17mcHUwzqa/ 

Հոկտեմբերի 25 «Հայաստանի տարածքների օկուպացիայի, Արցախի 

հայաթափման ու կորստի հարցերը, բազում ներքին ու արտաքին խնդիրներ 

մոռացության տալու համար ու հանուն նրա, որ իրեն դավաճան չասեն Վարչապետի 

պաշտոնին նստած անձը մտել է մարդկանց տներ` օրենքի կոպիտ խախտումներով։ 

Տեսանյութում ՔՊ-ի այլանդակ քարոզչության մանրամասներն են․․․» 

https://www.facebook.com/reel/2616872785346364
https://www.facebook.com/share/v/1D3VK6J1n9/
https://www.facebook.com/reel/772529669174189
https://www.facebook.com/share/p/17mcHUwzqa/


«․․․Հիմա ուզում եմ ասեմ հենց ՔՊ-ի հետ կապված․ այդքան հրապարակումներ 

կան, թե ինչ այլանդակ բարքեր կան ձեր մեջ, բա մի հատ հրապարակենք էլի, թող 

ձայնագրություններ հրապարակեն, պահանջում ենք։ Տեսեք՝ ինչ այլանդակ բարքեր են 

հրապարակվելու ․․․ » https://www.facebook.com/reel/846582124599945 

Հոկտեմբերի 23 «…ՔՊ-ն գործում է հստակ կեղծիքների հստակ սխեմայով, որոնք 

պարզաբանում եմ տեսանյութում: Նրանք ուղղակի քանդում են պետությունը, 

պառակտում մեր ժողովրդին, ավերում են Հայոց Եկեղեցին ու արժեքները:» 

https://www.facebook.com/reel/775521165296404 

Ընդ որում, հաշվի առնելով այն հանգամանքը, որ Արման Թաթոյանը 

հանդիսանում է նշյալ հիմնադրամի գործադիր մարմնի ղեկավարը և, հետևաբար, 

առանց լիազորագրի ներկայացնում է այն, նրա կողմից կատարված 

հայտարարությունները պետք է մեկնաբանվեն որպես իր ղեկավարած և իր կողմից 

ներկայացվող հիմնադրամի հայտարարություններ։ Առավել ևս, Արման Թաթոյանի 

կողմից կատարված քաղաքական հրապարակումները հաճախ վերահրապարակվել են 

հենց հիմնադրամի պաշտոնական էջում, ինչպես ներկայացվեց վերևում։  

Համաձայն ՀՀ ընտրական օրենսգրքի (այսուհետ՝ «Օրենսգիրք») 30-րդ հոդվածի 1-

ին մասի 2-րդ կետի՝ 

Ընտրությունների ժամանակ դիտորդական առաքելության իրավունք ունեն` (…) 

Հայաստանի Հանրապետության այն հասարակական կազմակերպությունները և 

հիմնադրամները, որոնց կանոնադրական նպատակներն ընտրությունները նշանակելու 

օրվան նախորդող նվազագույնը մեկ տարի ներառում են ժողովրդավարության և 

մարդու իրավունքների պաշտպանության հարցեր, որոնց կառավարման մարմնի 

կազմում, բացառությամբ ժողովի, որևէ ներկայացուցիչ չի մասնակցում տվյալ 

ընտրություններին թեկնածուի կարգավիճակով, և որոնք չեն աջակցում թեկնածուներին 

կամ ընտրություններին մասնակցող կուսակցություններին։ 

Ինչպես պարզ է դառնում վերը բերված փաստերից, «ԻՐԱՎՈՒՆՔԻ ԵՎ 

ԱՐԴԱՐՈՒԹՅԱՆ ԿԵՆՏՐՈՆ ԹԱԹՈՅԱՆ» հիմնադրամը չի պահպանում քաղաքական 

չեզոքության այս կանոնը, հետևաբար, չի կարող շարունակել իրականացնել 

դիտորդական առաքելությունը։  

Օրենսգրքի 31-րդ հոդվածի 4.1-ին մասի համաձայն՝ 

Կենտրոնական ընտրական հանձնաժողովն ուժը կորցրած է ճանաչում 

դիտորդական առաքելություն իրականացնող կազմակերպության (համատեղ հանդես 

եկող դիտորդական առաքելություն իրականացնող կազմակերպությունների) 

հավատարմագրումը, եթե հավատարմագրվելուց հետո ի հայտ են եկել այնպիսի 

հանգամանքներ, որոնց առկայության պայմաններում հավատարմագրման վերաբերյալ 

դիմումը կմերժվեր: (...) 

Սույն հոդվածի 1.1-ին մասում առկա հանգամանքները դիտորդական 

առաքելություն իրականացնող կազմակերպության (համատեղ հանդես եկող 

դիտորդական առաքելություն իրականացնող կազմակերպությունների) 

հավատարմագրումից հետո ի հայտ գալու դեպքում Կենտրոնական ընտրական 

https://www.facebook.com/reel/846582124599945
https://www.facebook.com/reel/775521165296404


հանձնաժողովը հավատարմագրված դիտորդների ցանկից հանում է որպես դիտորդ 

հանդես գալու իրավունք չունեցող անձանց վերաբերյալ տվյալները։ (...) 

Դիմումատուն խնդրում է. 

«Ուժը կորցրած ճանաչել Վաղարշապատի ընտրություններին դիտորդական 

առաքելություն իրականացնող «ԻՐԱՎՈՒՆՔԻ ԵՎ ԱՐԴԱՐՈՒԹՅԱՆ ԿԵՆՏՐՈՆ 

ԹԱԹՈՅԱՆ» հիմնադրամի հավատարմագրումը։»: 

 

 

«Վարչարարության հիմունքների և վարչական վարույթի մասին» ՀՀ օրենքի 2-րդ 

հոդվածի 3-րդ մասի համաձայն՝ առանձին տեսակի վարչական վարույթների 

առանձնահատկությունները սահմանվում են օրենքներով և Հայաստանի 

Հանրապետության միջազգային պայմանագրերով։ 

«Հայաստանի Հանրապետության ընտրական օրենսգիրք» Հայաստանի 

Հանրապետության սահմանադրական օրենքի (այսուհետ՝ Ընտրական օրենսգիրք) 47-

րդ հոդվածի 1-ին մասի համաձայն՝ «1. Կենտրոնական և ընտրատարածքային 

ընտրական հանձնաժողովում վարչական վարույթն իրականացվում է 

«Վարչարարության հիմունքների և վարչական վարույթի մասին» Հայաստանի 

Հանրապետության օրենքին համապատասխան, սույն օրենսգրքով սահմանված 

առանձնահատկություններով և ժամկետներում:»: 

Վերոհիշյալ նորմերից բխում է, որ ընտրական հանձնաժողովներում վարչական 

վարույթի նկատմամբ «Վարչարարության հիմունքների և վարչական վարույթի մասին» 

ՀՀ օրենքի նորմերը կիրառելի են միայն Ընտրական օրենսգրքով սահմանված 

առանձնահատկությունների հաշվառմամբ: 

Ընտրական հանձնաժողովներում վարչական վարույթի իրականացման 

առանձնահատկություններից է նաև Ընտրական օրենսգրքի 49-րդ հոդվածի 1-ին մասի  

4-րդ պարբերությամբ սահմանված իրավակարգավորումը, որի համաձայն՝ 

«Դիմումատուի վերաբերյալ տվյալներ չներառող կամ կեղծ տվյալներ ներառող 

դիմումները, իրավունքի չարաշահմամբ ներկայացված դիմումները, ոչ իրավասու անձի 

կողմից ներկայացված դիմումները, ինչպես նաև սույն մասի երկրորդ պարբերությամբ 

սահմանված պահանջների խախտմամբ ներկայացված դիմումները չեն քննարկվում, 

դրանցով վարչական վարույթներ չեն հարուցվում, և ընտրական հանձնաժողովները 

որոշում են կայացնում վարչական վարույթի հարուցումը մերժելու մասին: Այդ դեպքում 

ընտրական հանձնաժողովն իրավունք ունի սեփական նախաձեռնությամբ 

իրականացնելու վարչական վարույթ»:  

ՀՀ Սահմանադրության 50-րդ հոդվածի 1-ին մասն ամրագրում է. 

«1. Յուրաքանչյուր ոք ունի վարչական մարմինների կողմից իրեն առնչվող գործերի 

անաչառ, արդարացի և ողջամիտ ժամկետում քննության իրավունք:»: 

ՀՀ Սահմանադրության նշված հոդվածը հստակ և աներկբա ամրագրում է, որ 

վարչական մարմիններից պատշաճ վարչարարություն հայցելու իրավունքից անձը 

կարող է օգտվել միայն :  



Ելնելով ՀՀ Սահմանադրությամբ ամրագրված պատշաճ վարչարարության 

իրավունքի իրացմանը ներկայացվող պահանջներից՝ «Վարչարարության հիմունքների 

և վարչական վարույթի մասին» ՀՀ օրենքի, ինչպես նաև Ընտրական օրենսգրքի 

իրավակարգավորումների հիմքում դրվել է նույն տրամաբանությունը:  

Բողոքին կամ դիմումին ներկայացվող պահանջներից է դիմումը կամ բողոքը 

իրավասու անձի կողմից ներկայացված լինելը: Ընտրական օրենսգրքի 48-րդ հոդվածի 

3-րդ մասում օրենսդիրն առանձնացնում է սուբյեկտների հինգ խումբ, որոնց իրավունք 

է վերապահում բողոքարկելու ընտրական հանձնաժողովի որոշումները, 

գործողությունները (անգործությունը): 

Ընտրական օրենսգրքի 48-րդ հոդվածով սահմանված՝ դիմում, բողոք 

ներկայացնելու իրավասություն ունեցող սուբյեկտների ցանկում հասարակական 

կազմակերպությունը նշված չէ: 

Վերոգրյալից ակնհայտ է, որ դիմումատու «Անկախ դիտորդ» հասարակական 

կազմակերպությունը չի հանդիսանում դիմում ներկայացնելու իրավունք ունեցող 

սուբյեկտ, ուստի կազմակերպության անունից ներկայացված դիմումը չի 

համապատասխանում Ընտրական օրենսգրքի 49-րդ հոդվածի 1-ին մասի 

պահանջներին: 

Հիմք ընդունելով վերոգրյալը և ղեկավարվելով Հայաստանի Հանրապետության 

ընտրական օրենսգրքի 49-րդ հոդվածի 1-ին մասի 4-րդ պարբերությամբ` Հայաստանի 

Հանրապետության կենտրոնական ընտրական հանձնաժողովը 

 

1. «Անկախ դիտորդ» հասարակական դաշինքի լիազոր ներկայացուցիչ Դանիել 

Իոաննիսյանի 13.11.2025թ. N 3229 դիմումով վարչական վարույթի հարուցումը մերժել։ 

2. 13.11.2025թ. N 3229 դիմումով ներկայացված հանգամանքները պարզելու 

նպատակով Կենտրոնական ընտրական հանձնաժողովի նախաձեռնությամբ հարուցել  

վարչական վարույթ: 

2. Սույն որոշումն ուժի մեջ է մտնում նիստում հրապարակելու պահից: 

3. Սույն որոշումը կարող է բողոքարկվել Հայաստանի Հանրապետության 

վարչական դատարան` օրացուցային երեք օրվա ընթացքում: 

  

 

 


